
Chiiyo 1: Mwinyo aMumuni 
 

Muzeezo Mupati: Mbuli mwinyo, buumi bwesu bulangilwa kuti bweete busandu 

mputubede antoomwe amuzyeengele mutukkala.  

Manjililo  

Bweza kagabbaa kalaamwinyo. Mwinyo nchintu chizibilikide pesi chichita kuti zintu zibe 

kabotu!  

● Uyungizya kunona kulichakulya. Mubotu kukusalazya akubamba zintu. Mibili yesu 

iyanda mwinyo kuti ipone. 

● Mwinyo nchitondeezyo chakuti banaKkilisito balibyeeni.  

 

Mizeezo Mikoloondo 

Amube mbuli mwinyo akubamba kabotu cheengele chenu  

Matayo 5:13  

‘Muli munyo wanyika. Pesi kuti munyo wasampuka, ulungwe buti? Anga tuuchikwe 

mulimi pesi kusowegwa biyo akulyatuukwa aabantu.’  

● Jesu ulikwaambuula aabatobeli bakwe (iswe).  

● Jesu ulikwaambila batobeli bakwe zintu zyobile akubakozyanisya aamwinyo.  

○ Mwinyo mukoloondo – tulibakoloondo. 

○ Mwinyo ulaamu mupati – tulakonzya kuba aamulimu mucheengele chesu. 

Lwaano 

Yeeya bantu babili banjila muchintoolo kabayanda kuyoowula zilyo, mpawpo sikusambala 

wabapa boonse nchinchi nyiingi loko. Sikuula wakusanguna wamuseka kuti tayiide 

sikusambala, mpawo weenda walibwezela mali. Sikuula wabili waambila sikusambala aatala 

abulewusi bwakwe, mpawo wabweedezya mali. Sikusambala naakalumba akuzumina kuti 

ulepenzi kunsamu alimwi zilikubisya bbindawuko lyakwe, sikuula wabili wakalipeda 

kumugwasya kuti kayanda kwiiya.  

● Sikuula wabili waba mwinyo. Watondeezya bulemu bwakwe akuyanda kugwasizya 

sikusambala—akuchita cheengele chakwe chibe busena bubotu bwakukkala.  

● Aswebo tweelede kuba mwinyo, abuzuba katuchita kuti zintu zibe mbubo kuli aabo 

mbitukkede aabo mucheengele.  
 

Amube mbuli mumuni, kuchita milimu mibotu mukweeta bulemu kuli Leza  

● Mumuni utugwasya kuti tubone akuti zintu zikomene.  

Kuli Johane 8:12, Jesu waamba kuti: 

'Ndime mumuni wanyika. Woonse uyoonditobela taakwe nayoyenda 

mumudima pe, pesi uyooba aamumuni wabuumi’. 

● Kuti twamutobela Jesu, ulatutondeezya kuti tupone biyeni. 

Matayo 5:14–16 

‘Muli mumuni wanyika. Dolopo liyakidwe aatala achilundu talikwe kusiswa 

pe. Alimwi bantu tabayasyi lampi akulibikka kunsi achidekeselo. Pesi 

balalibikka aachikkalilo chalyo, mpawo lyapa mumuni kumuntu woonse 

uulimung’anda. Munzila njiyeeyo, amuchite mumuni wenu umunike 

kulibamwi, kuchitila kuti babone milimu yenu mibotu bamulumbayizye Taata 

wenu uulikujulu’. 

● Tumunika mumuni wesu akuchita milimu mibotu. Bantu balayibona mpawo 

batembawula Leza.  

● Ooyu ngomukuli wansondo munyika. Aawo bantu baLeza nibasala kuti tabamwesyi 

mumuni wabo, zyeengele zyabo zichaala kazili mumudima kazitakwe bulangizi pe.  
 

Twano tubili twamukozyanisyo    

Mulilimwi gunzi, kwanoonaga kuti muntu wachiswa, mung’anza wakalikusika kabaambila 

kuti bapayile ampongo kuchitila kuti bajane minsamu iisilika. Aawo basinsondo yachiKkilisito 

nibakayiiya aatala abulondozi mumabambe aaTCT, bakasanguna kubelesya zyiiyo 

nzibakayiiya kusilika aamwi malwazi maniini kulimbabo auli basimayakilane babo. Bantu 

boonse mucheengele bakabona kuti aabo bakalikutobelezya malayilile aabo, bakalikupona 

kaatakwe nibapayila abanyama. Lino gunzi lyoonse lilikweezya kutabilila akusilika malwazi 

kaatakwe nibachita zipayizo pe. Eezi zipa kuti batasweekelwi mali alimwi kabali aabulondozi 

bubotu! Kubaanga kubelekela Leza kupa kuti buumi bwabana Kkililisto bube kabotu. Kupa 

kuti buumi bwabamwi abulabo bube kabotu!  

 

Mulilimwi gunzi, bantu banoonga baza kuzotebula mumuunda, aboobo mwani muunda 

wakali kunoonga kayelede kupa chakulya chiingi azinywiigwa zinona naakuti bukande 

kubantu basika kuzootebula. Chimwi chiindi kulya pooku kwalikwiita mali nyiingi kwiinda 

zintu zyatebulwa! Musule lyakwiiya aatala akuchita Nchito zyaLuyando, bana Kkilisito 

bamucheengele bakati mbaanga sikunogwasizya biyo mumyuunda kaatakwe luliyo pe. 

Bantu bakagamba kuyti kbana Kkilisito aaba teensi bakali kugwasyania bo abalikke pesi 

bakali kugwasya abaabo batanjili nsondo zyabo. Muchindi chifwiifwi bantu bakabona eezi 

zyakalikuchitwa abalabo bakaleka kuyanda chakulya azinywigwa kuti bagwasye. Lino bantu 

boonse bakachila kulipeda kugwasyania mumyuunda yabo kaatakwe luliyo. Awumwi ulayeta 

chakulya chakwe, mpawo babeleka antoomwe. Aboobo ayimwi mpuli ilajana mpindu mbotu 

loko. Lino chiindi chaku0tebula chakaba chiindi bantu aaba nchibalangila loko peepe 

nchibamvwa machisse mumyoyo, alimwi bachila chakukonzya kulela mpuli zyabo kuzwa 

kumpindu nzibajana kukulima.   

● Nsondo zyakachita milimu mibotu alimwi zyakachita kuti zyengele zyabo zisumpuke.  

● Lino zyeemngele zyakaziba kuti Leza wabanaKkilisito mubotu  

● Amwaabile tumwi twaano kuzyeengele zyenu akuyeenzya mungano kuti bantu 

bakatutambula biyeni.  

Masimpilo mpawo Akuchita  

Tweelede kuba mwinyo, kusandula zyeengele zyesu zibe mbubo. 

Tweelede kuba mumuni, kuchita zichito zibotu kuti Leza alumbayizigwe. 

● Ndilasyoma loko na kuti Leza uli aachiyandisyo kubatobeli bakwe—kubikkilizya 

ndime ansondo yangu—kuti tube mwinyo amumuni, kuchita zichito zibotu zyeeta 

busandu mucheengele chesu?  

Mukambawusi: Komba kuti Leza atondeezye nsondo nzila Yakuba mwinyo amumuni. 

Amutole minisi yomwe naa aabili kamuumwimne kamuswiilila nsandulo yaLeza.  

 

 

 

 

 

 

 

 

 

 

 

 

 



 

4 
 

Chiiyo 2: Kupa Leza Bulemu   
 

Muzeezo Mupati: Mpalamo yakuba mwinyo amumuni kulibamwi njakupa bulemu kuli Leza 

kuli zyoonse nzituchita.  

Amulange lubo Chiiyo 1 

Mbuli mwinyo amumuni, mawumi eesu alangilwa kuchita zintu zibe mbubo muzyeengele 

zyezsu.  

Matayo 5:16  

‘Munzila njiyeeyo amuchite mumuni wenu umunike kulibamwi, kuchitila kuti 

babone milimu yenu mibotu bape bulemu kuli Taata wenu uulikujulu’.  

Manjililo  

● Mpalamo yakuba mwinyo amumuni kulibamwi njakupa bulemu kuli Leza.  

● Eeyi nkambawuko ilangisisya kapati aatala akuti chaamba nzi kupa bulemu kuli Leza. 

Mizeezo Mikoloondo  

Mawumi eesu eelede kupa bulemu kuli Leza 
● Zili aatala alwano oolu: Bana Izirayeli bakali bantu baLeza basalidwe. 

Wakabaangununa kuzwa kubuzike muEjipita, alimwi bakeenda kwiinda munkanda 

kabatozya kunyika Leza njaakabasyomezezye (Kulonga). 

● Nibakasika kunyika eeyo, bakatuma tuswiilizya bavwiya. Babili bakaambuula aatala 

achakulya chibotu abubotu bwanyika. Bamwi boonse bakalanga ntenda zijanika 

nkuko mpawo ‘bakubweedezya ngambo zijisi zibi biyo’ (Myeelwe 13). 

● Bantu teebakamusyoma pe Leza. Bakalikuyanda kubweeda ku Ejipita. Mukusandula 

Leza wakati ngungasikubanyonyoona boonse bana Izirayeli mpawo alipangile bambi 

bantu kuzwa kuli Mozesi (Myeelwe 14:1-12). 

Myeelwe 14:13-16 

Mozesi wakati kuMwami, ‘Ma Ejipita bazoozimvwa eezi! Amanguzu aako 

wakabagwisya bantu aaba kuzwa kulimbabo. Alimwi bazoowambila aabo bakkala 

mubusena oobuno aatala anzizyo. Bakamvwa kale kuti Iwe, Mwami, ulaabo bantu 

aaba, akuti Iwe, Mwami, wakaboneka busyu kubusyu, kuti ijoba Lyako likkala kalili 

aatala ambabo, akuti weenda kunembo lyabo mbuli joba sikati ambuli mulilo 

mansiku. Ikuti wajaya bantu boonse aaba akusiya kaatakwe omwe uupona, Manyika 

aakamvwa aaya majwi aatala aNduwe azoti, “Mwami wakakachilwa kusisya bantu 

aaba kubusena mbwakabasyomezya kuchikonke, aboobo wakabajaya munkanda”.’  

● Mozesi ukombelezya Leza kuti alekelele bantu.  

● Mozesi we ulikuyanda kuti tabubisigwi pe bulemu bwaLeza peepe bwakwe we. 

Wakalikuyanda kuti Leza ajane bulemu.   

○ Wakayeeya, ‘Bantu balayeeya kutyeni aatala aLeza kuti eezi zyachitika?’ 

Mozesi wanyongana aatala akuti Leza aajaya bantu ba Izirayeli boonse, ba 

Ejipita abamwi balayeeya kuti wakakachilwa Leza kuzuzikizya chisyomezyo 

chakwe chakubaleta kunyika yachisyomezyo. 

1 Ba-Korinto 10:31 

‘Aboobo, naa kamulya naa kunywa naakuti niinzi nchimuchita, amuzichitile 

bulemu bwa Leza’.  

● Nga wabuyeeya na bulemu bwabwiime bwaLeza?  

● Zyoonse nzituchita, nikuba chilaba chintu chuuba mbuli kulya akunywa, tweelede 

kuzichitila bulemu bwaLeza.  

○ Kuti maanda aabana Kkilisito mubusena kaatakwe busanambi kaatajatwi 

kabotu mucheengele, tayibambwi kabotu pe ng’anda, bana babo bazwaata 

zizwaato ziletombe, bantu balayeeya kutyeni aatala aLeza?  

■ ‘Leza uyanda biyo zintu zyamuuya pesi takwe moyo pe akupona 

kwampuli.’  

■ ‘Leza takwe manguzu aazulila pe akubamba kabotu bantu bakwe’. 

● Eezi tazyaambi pe kuti tweelede kuba bavubi bapati naakuti tubule chibi kuti 

tumubotezye Leza.  

○ Jesu wakazyalilwa mumpuli yakali aabuchete.  

○ Tweelede kubelesya eezyo Leza nzyakatupa mbuli mputukonzezya kuti 

tumupe bulemu. 

 

LWAANO 

Kwakali mpuli yakachijila kubusena bwakumuunzi nkaambo kankondo kunyika yabo. 

Kakutanaba nkondo, eeyi mpuli yakavubide loko. Pesi lino bakazwa mukukkala mung’anda 

mpati mbotu baya kukukkala mukaanda kabulongho kaniini. Mukayintu taakwe 

nakayibamba kabotu ng’anda yabulongo alimwi yakafwambaana kunyonyooka. 

Wakalikukkala kayeeya ng’anda mbotu njibakali aayo alimwi wakali kuyeeya biyo eezi 

nzibakatalikwe. Musule lyakayindi, mukulana wamulumi wakasika alakwe kuzokkala aawa. 

Wakayiila bwabota busena, wayakulula ng’anda yabota, wakabwezelela maluba wabyala 

weeta bubotu bwaLeza mukati. Wakakkala kwamvoiki ziche kalikuchita eezi zingtgu katakwe 

mali njaabelesya pe. Kubyala nkwakachita maluba atumwi tusamu, akusalazya ng’anda, 

kugwisya tombe lyoonse lyakaliwo, kwakapa kuti aang’anda aabe busandu bubotu.  Eezi 

zyakapa bulangizi, peepe kumuka mwanike alikke, pesi kumpuli yoonse antoomwe 

aasimayakilane. Nikuba kuti bakachili bachete kabatakwe nchibalaacho, alimwi kaanda 

kakachili kaniini, mukulana wakabelesya mpuli nziuakali aazyo kuti ape bulemu kuli Leza 

muchindi chabuyumuyumu.  

● Mukulana wamulumi wakeezya kupa Leza bulemu, nansya amuzintu ziniini. Zyakeeta 

busandu. 

● Ikuti twalijata kabotu, myuunzi yesu, ampuli zyesu, zilapa kuti Leza alangike kabotu.  

● Bantu balayeeya kuti, ‘Leza ngubakomba mubotu loko. Milawu yakwe mibotu. Nzila 

zyakwe nimbotu loko!’  

Mawumi eesu ayelede kupa Leza chiimo chibotu  

2 Ba-Korinto 5:20 

‘Aboobo ndiswe bayiminizi ba Kkilisito, mbuli Leza mbali kwaamba kwiinda 

mulindiswe’.  

● Mwiminizi muntu uukkala kuliimwi nyika kayiminina nyika yakwe.  

○ Zyoonse zyawamba akuchita, nansya nzila njazwaata aayo, zyeelede kupa 

bulemu kunyika yakwe.    

○ Kuti wachita chibi, zipa kuti nyika yakwe ilangike bubi ayilayo. 

● Eezi zilakozyania akuba aabana. Kuti bana bako bachita chintu chibi iwe ulafwa 

bweeme. Zipa kuti iwe ulangike bubi. Kuti mwana wako wachita chintu chibotu, 

zikupa mantukwe. Zipa kutji ulangike kabotu. 

● Tuli bayiminizi babwami bwaLeza. Tulibana bakwe.  

○ Aawo bantu nibatulanga abuumi bwesu, balabeteka bwiime bwaLeza. 

○ Tuyanda kuti bazibe kuti Leza mupati alimwi mubotu. Beelede kubona 

lukondo, lwaangunuko aluyando lupati lwakulipeda Leza ndwapa.  

 

Kuponena Leza kutupa lukondo  

Johane 15:10-11 

‘kuti mwabamba milawu yangu, muyookkala kamuli muluyando 

Lwangu…ndamwaambila zyoonse eezi kuchitila kuti lukondo lwangu lube 

mulindinywe alwenu luzuzikizigwe.’  

● Kubamba milawu yaJesu teensi mukuli uulema pe, pesi ndukondo.  

● Mbuli Jesu mbaakali alukondo lupati mukubamba milawu yaWisi, tulaba aalukondo 

mukubamba milawu Yakwe. Tuli aalukondo luzwide kuti twatobela nzila zyakwe, 

mpawo Leza wajana kupegwa bulemu.  

Masimpilo mapwo Akuchita  

1 Pita 2:12 

‘Amupone buumi bubohtu aakati [kabaabo batasyomi] kuchitila kuti, nansya 

kabamupa milandu yakuchita zibi, balabona zichito zyenu zibotu mpawo 

balumbayizye Leza mubuzuba mbwazotuswayila.’ 

● Yeeya aatala akuti wamwiiminina biyeni Leza mukati kamviki yayinda eeyi. Kuti bantu 

Balanga buumi bwako, balayeeya nzi aatala aLeza? Mpuzili na nzoyanda kusandula 

kuchitila kuti bantu babone mbalimubotu Leza?  

● Mpalamo yesu mukuponena kupa bulemu kuli Leza njakuti bantu bamwi abalabo 

babone bubotu bwakwe mpawo bamupe bulemu. Tachili chibotu na kuti kupona 

muli eeyi nzila, Leza ulatulongezya kuya kunembo akutupa lukondo? Mpuzili zitupa 

kuti tumulumbayizye Leza! 

Chiiyo 3: ChiKkilisito chaSimpe 
 

Muzeezo Mupati: Buna Kkilisitu bwasimpe buboneka aamilimu yakunze itondeezya kuti 

ndiswe bani mukati. Nimpindu yaluyando lwesu kuli Leza.  

Ndange Musule yaZyiiyo 1 a 2  

Mbuli mwinyo amumuni, mawumi eesu alangilwa kuchita zintu zituzyungulukide zibe 

mbubo antoomwe amuzyeengele zyesu. Mpalamo yakuti tube mwinyo amumuni kulibamwi 

nkuti tupe bulemu kuli Leza mulinzituchita. 

Manjililo  

Kujana waziba na kuti umwi muntu ulikuyeeyanzi akumulanga biyo? Zilaamulimu na kuti 

ulikuyeya nzi? Sunu bantu batatu balenzibalikuchita balatwaambila nzibalikuyeeya. 

(Mukambawusi: Bala awumwi musobaano wamuntu, naakuti ulakonzya kuyaandula imwi 

mpango yansondo kuti abambile chiiyo kachitanasika azoobalile bamwi.) 

Mizeezo Mikoloondo  

Utachiti Nchito zyaLuyando kochitila kuyanda kutondeezya kuti ulimubotu 

biyeni. 

MUNTU 1 

(MUKULIYANDA LOKO) Nkuonono biyeni! Sunu ndakambawukila bantu biingi babungene 

mudolopo. Minchina yangu yamasipikka yagwasya kuti muntu woonse amvwe majwi 

ngindalikwaambuula ankombyo zyangu. Ndabaambila nzila zyoonse nzibeelede kupona 

mulinzizyo. Ndizi kuti bandimvwa bazitambula, nkaambo boonse banyampula maboko aabo 

kabayanda kusanduka nindamaninsya kukambawuka. Ndime muvangeli mupati 

wanchoonzyo oomuno mubusena—taakwe umbi uzwiidilila mbuli ndime! Tazigambyi biya 

oe eezi, ngandatola mahola onbile nkelikukomba, hola lyomwe nkelikubala Bbayibbele. 

Mumviki yayinda ndakalyiimya chakulya kwamazuba aatatu nkekumbila Leza kuti andipe 

basanduka batasika mwaanda amakumi musanu 150 amwezi. Ndizi loko kuti wabona 

mbekomba akulyiimya chakulya Ulasandula nkombyo zyangu. Nkubi loko kubona kuti 

bamwi bantu tabakwe muuya mbuli ndime. Tabazi pe kuti kulipedwa biyeni kumulimu 

waLeza… Oh! Kuli ooyu lubo sikukolwa wamugunzi. Uboneka aanga takooyibona pe anzila 

yakuya kmuunzakwe aawa talinakubbila nee! Weelede loko kumvwa kuka,bawuka kwangu 

ooyu! Pesi nee nsikwe chiindi anguwe pe lino—chaba chiindi chakukomba!  

● Ooyu muntu ulegama kuzintu nzyakonzya kuchita lwakwe. 

● Ubonaanga ulasalala nkaambo kazintu nzyazi anzyachita. Ubonaanga ukonzya kuula 

luzyalo lwaLeza amilimu yakwe najlikuchita. 

● Ooyu muntu ulimbuli mu Farisi.  

○ BaFarisi bakali basololi bansondo muchiindi cha Jesu. Bakalikuyanda loko 

kulibonia kabali bantuloko batakwe kampenda alimwi bakayungizya iimbi 

milawu myiingi kumilawu iilikumi. Bakali kulangila kuti muntu woonse 

ayitobelezye milawu yabo eeyi. Bantu bakali kuyeeya kuti tawo pe uunga 

‘ulasalala’ mbuli baFarisi.  

Matayo 23:5a  

Zyoonse nzibachita bazichitila kuti bantu babeebe. 

Matayo 23:25 

Penzi kulindinywe, nobayiisyi bamulawu anobaFarisi, nobabeji! Musanzya biyo kunze 

kwankomesi andido, pesi mukati muzwide bulyabi abbivwe akuliyanda.  

● baFarisi bakali aazichito zibotu, pesi mukati kabo bakali aabuvulemwangu egama, 

bakali kuyanda biyo kweebwa. 

● Jesu wakababeteka azyakali mumyoyo yabo. 

● Tulakonzya kusunkwa kuchita zintu zibotu nkaambo tuyanda biyo kwebwa pesi 

kautazichitili luyando lwaLeza akuyanda kuti bamwi bazibe kuti Leza mubotu biyeni.  

● Leza uyandisya loko bulidilano bwako anguwe.  

○ Nchito zyesu zyeelede kuzwa kubulidilano bulaafwiifwi aNguwe.  
 

Milimu mibotu iitakwe luyando taakwe nchiwamba pe.  

MUNTU 2 

(ULIBIJILIDWE) Oyaa! Nee eeli zuba. Ndakatala loko! Kuya kunsondo kulikutola chiindi 

changu CHIINGI loko. Amviki nditola chiindi changu kugwasya bamwi. Tazigambyi pe 

Mukambawusi nchawamba kuti ndilichilongezyo chipati kunsondo eeyi! Sunu ndaswayila 

bantu batatiu balikuchiswa akubatolelwa chakulya. Mumviki njiyeeyi yayinda ndakachita 

mabambe aakuti kuyakilwe mukamufu ng’anda… (WANYEMA) kakutali kuti 

ndilamumvwisisisya mwanakazi uulya, pesi nsikubwene pe kulumba kwakwe. Wakachita yii 

kuti twalimba, pesi kwakali kubaanga ulikuti ncheelelo chakwe. Nsibayandi loko pe bantu 

bali boobo. Tabazi pe kuti niinzi nzyelipeda kuti ndibagwasye, ambebo ndilempuli njeyelede 

kulilangila. Pesi biya taakwe naakalumba pe. Bantu beelede kulemeka kweezya kwangu. 

Kaansinga ndakalilekede biya kumugwasya mwanakazi uulya.  

● Muntu wabili #2 uyanda kulimvwa kabotu aboobo zilamunyemya loko aao 

naatalumbwa amukamufu kuli eezyo nzyakamuchitila. 

● Wakachita zintu eezi kuti bantu bamweebe akumulumbayizya peepe kuti wakali 

aachiyandisyo chakuzichita.  

1 Ba-Korinto 13:1–3 

Kuti ndaambuula ampilaka yabantu ayambangelo, pesi kanditakwe luyando, 

ndilibiyo chibulo chilila naakuti mulangu uulila. Kuti kandili achipo chabusinsimi 

nkekonzya kupatununa zyoonse zisisikide, alimwi aluzibo loonse, alimwi kuti kandili 

aalusyomo lunyampula zilundu, pesi kanditakwe luyando, nsilichintu pe. Kuti ndapa 

zyoonse nzelazyo kubachete akupeda mubili wangu kubuyumuyumu nkechitila gama, 

pesi nkesikwe luyando, taakwe ncheyoojana pe.  

● Muntu wabili #2 ulikubula luyando mulinguwe. Kukkutawuka katutakwe luyando 

mumyoyo yesu takukwe nchikwaamba pe! Tweelede kuba aaluyando kuchitila kuti 

Nchite zyaLuyando zyesu zyaambe chintu.  

 

Luyando lwaLeza lutupa kuti aswebo tukonzye kuyanda bamwi 

1 Johane 4:7–8  

Nobeenzuma, atuyandane, nkaambo luyando luzwa kuli Leza. Woonse muntu 

uulaluyando wakazyalwa aaLeza alimwi ulimwizi Leza. Woonse uutakwe luyando 

tamwizi pe Leza, nkaambo Leza nduyando.  

● Luyando luzwa kuli Leza. Tweelede kulanga kuli Leza kuti atupe luyando aawo 

nitumvwa kuti tatuchikwe luyando lwiingi. Nzila zyakukomena muluyando:  

○ Yeeya kuti Leza ukuyanda biyeni.  

■ Toyelede pe kutegwa wiinda bamwi. Ulalemekeka kulinguwe mbuli 

mbobede muboobo.  

■ Ziba amutwe vesi iilimbuli Isaya 49:15. ‘Kujana baama baluba mwana 

uunyonka na alimwi baleke kuba aaluyando amwana ngubakazyala 

na? Nikuba balakonzya kuluba, mebo nsikoyoomuluba pe!’  

○ Kombela muntu ngomvwa kuti moyo wako ulikule akumuyanda.  

■ Luyando lulakomena notukombela bantu—nansya abaabo 

mbitutayandi.  

■ Kumbila Leza akupe luyando lwakubayanda. Kkala kozichita eezi. 

○ Yiiya aatala amuntu ooyu.   

■ Chiindi chiingi nitumwvisisisya bantu, luyando lwesu kulimbabo 

lulayungizya.  

● Kuyanda muntu chaamba kuti tulikuyanda kuti zintu zibotu zichitike kuli nguwe.  

○ Tazyaambi pe kuti weelede kuminana aawe kuli zyoonse nzyachita.  

■ Jesu wakatola chiindi abantu babikkilizya baamu, basimitelo 

antoomwe abamwei basizibi. Wakabayanda, wakalya aabo, 

akunbakkutawukila.  

○ Nansya kakuli kuti tatumvwi kuba aaluyando, pesi tweelede kweezya 

kutondeezya luyando. 
 

MUNTU 3 

(MUKULIBOMBYA) Ndikkala nkebotelwa loko abasobaani bakusanguna (muntu 1) a (muntu 

2). Balayandisya zintu zyamuuya alimwi bachitila nsondo zintu zibotu zyiingi. Pesi kubaanga 

nsikonzyi biya pe kubota mbuli mbabo. Sunu ndasitole chiindi nkelikukomba, pesi mwana 

wangu wawa walichisa. Mpawo ndayimikila kukomba kuti ndisanzye mwana chilonda 

akumubikka bbandichi. Mpawo chalichaba chiindi chakusindikila bana kuchikolo. 

Nindaboola ndaya kumuunda kukubeleka. Kukuboola ndaleoya kuswayila umwi mukamufu 

simayakilane wangu. Ooyu mwanakazi—uchizwakufwidwa mulumi alimwi uchilila loko. 

Ndatola mahola katulikwiizya akumugwasya kusapa zizwaato zyakwe. Wazoboneka 

kakondedwe, pesi ndalimvwa kuti kaansinga ndilakonzya kumugwasya azimbi zyiinda aawa. 

Moyo wangu wawusa loko. Kansiinga ndali amuuya mbuli bamwi, nikunga ndachita zimbi zili 

mbubo. (wasendeka mutwe) Taata, ndakumbila undilekelele kuzintu nzesilikuchita kabotu. 

Ndiyanda kupona buumi bukulemeka. Nditondeezye kuti chiindi nga ndilachibelesya biyeni 

akuti bamwi bantu ndilabayanda biyeni mbuli mboyanda kuti ndichite ndiyanda lugwasyo 

lwako; nsikonzyi pe kuzichita endike.  

● Ooyu muntu ulakubona mpatakonzi alimwi walangila kuliLeza kuti amugwasye 

kuyanda bamwi.  

● Tatweelede kuti kutegwa tatukwe chibi. Leza uyanda biyo kuti tumupe eezyo 

nzitulaazyo abuzuba kubulemu Bwakwe, katuchita eezi aluyando.  

Masimpilo mpawo Akuchita  

● Tweelde kuba mwinyo amumuni, kuchitila kupa bulemu kuli Leza.  

● Zichito zibotu zichitwa muluyando zyeelede kusanguna abulidilano bubotu aLeza.  

○ Kakutakwe eezyo tulaba mbuli bantu babili bakusanguna—kuchita zintu 

zibotu zitakwe luyando mpawo twaba akulikankayizya akubijilwa—alimwi 

Leza taakwe natalumbayizigwe pe kwiinda muzichito zyesu zibotu.  

 

Amuyeeye lubo kubantu batatu aabaya—webo ulimbuli uuli? Kumbila Leza akulange moyo 

wako akutondeezye nsandulo kumibuzyo iitobela:  

● Ndiyanda kuti Leza atambule bulemu akutembawulwa na kuli nzyechita? Naakuti 

ndikuyaanda kuti mebo ndilumbwe?  

● Ndilikuyanduula Leza amoyo woonse na, naakuti ndilikuchita biyo zintu zibotu aawo 

bamwi nibalikundeeba? Ndijata biyeni mpuli yangu aawo bamwi bantu 

kabatakubwene? Ndili aaluyando lwasimpe na, naakuti ndiyanda biyo kuti bantu 

bayeeye kuti ndasalala?  

● Ndilakonzya na kuyanda simayakilane wangu chakasimpe, naakuti ndeelede 

kukumbila Leza kuti asandule moyo wangu kuchitila kuti ndibe aaluyando lwasimpe? 

 

Mukambawusi: chita kuti bantu bakombe antoomwe kuti Leza asandule myoyo yesu anchito 

kuchitila kuti tutondeezye luyando Lwakwe muzyeengele zyesu musimpe. 

Chiiyo 4: Kugwisya Chibi akuBusilizya 
Boongo Bwesu  

 

Muzeezo Mupati: Kuti tube mwinyo amumuni muzyeengele zyesu tweelede kutola ntaamo 

zyakuzunda chibi. 
 

Zimwi Zyakubelesya Zyakulisalial: zitondeezyo ziboneka kuzwa kubbuku pati lya Mwinyo 

aMumuni kuChiiyo 4 
 

Ndange Musule yaZyiiyo 1-3  

Tweelede kuba mwinyo amumuni muzyeengele zyesu kuchitila kuti tupe bulemu kuli Leza. 

Milimu mibotu yeelede kusanguna akulidilana kubotu aLeza, kuchitila kuti tube aaluyando 

kulibamwi. Kaatakwe luyando, tulakonzya kuchita zintu zibotu pesi taakwe nchizyaamba pe. 

Tulakonzya kulikankayizya naa kubijilwa.  
 

Manjililo   

Atulange bbazu lyabili lyaMatayo 5:13.  

Muli mwinyo wanyika. Pesi kuti munyo wamana kulweela, ulalweela lubo biyeni? 

Tuuchikwe nchuuchibeleka pe, biyo kusowegwa ulyatuukwe abantu.  

Sunu tuyanda kwaambuula atala akuti mwinyo kuutachilweeli.  
 

Mizeezo Mikoloondo  

Chibi chipa kuti kulweela kwesu kumane  

● Chibi chilimbuli mwinyo uuytachili mubotu pe. Chitupa kuti tatuchilweeli pe akuti 

tukachilwe kuchita zintuloko muzyeengele zyezu.  

● Chibi nchimwi chintu chinga chilajanika muboongo bwako, majwi aako, naakuti 

zichito zitali kabotu kuli Leza.  

1 Johane 1:8 

Ikuti katwaamba kuti tatukwe chibi, tulikulyeena alimwi simpe talimo pe mulindiswe.   
● Toonse tulaazibi. Tukkala katubisya. 
● Tweelede kuziba toonse kuti ngatulajgwisya biyeni chibi kuchitila kuti tulweele lubo.  
● Komba: Mwami, tupe myoyo iilachiyandisyo akumvwisisisya kuti ngatulazunda biyeni 

chibi.  
● Mukati kazyiiyo zibili zitobela ndiswe basikwiiya aatala antaambo zitatu nguba 

zyakuzunda chibi mubuumi bwesu.  
1. Kugwisya Chibi 

2. Kubusilizya boongo bwesu  

3. Kubikka zibotu aalizibi 

Ntaamo kyakusanguna muku zunda chibi nkuchigwisya chibi  

        Kuziba chibi   

● Buzya kuli Leza akutondeezye chimwi chibi mukati kabuumi bwako eencho 

nchayanda kuti ubelekele kuchisandula. (Chilakonzya kuba chimwi nchituchita 

naakuti chilaba chimwi chintu nchitukachilwa kuchita.)  

Intembawuzyo 139: 23–24 

Undilingule O Leza, uzibe moyo wangu. Undisunke uzibe miyeeyo yangu. Bona 

na muli inzila imbi mulindime; Undeenzye munzila iitamani. 

        Zumina zibi oulekelelwe  

1 Johane 1:9  

Kuti twalyaamba zibi zyesu, walo ulasyomeka akululama, ulatulekelela zibi 

zyesu zzkutusalazizya zitaluleme zyoonse. 

● Taakwe chibi chipati loko pe kuli Leza! Ulisyomekede kutulekelela zibi zyesu 

ZYOONSE. 

● Zumina kulibamwi. Kuti katuli twakabisizya umwi, mpawo kwaba kunyonyooka 

kwabulidilano nkaambo kachibi chesu. Nga kulayandika kuzumina akumukumbila 

lulekelelo kuchitila kubusilizya bulidilano bwakaliwo.  

        Sanduka  

● Kusanduka chaamba kuzyunguluka wafutata. Chaamba kweenda kuzwa kuchibi 

kotozya kuluyando lwaLeza. Nchikoloondo kusanduka kuchitila kuti utayindululi lubo 

zibi.   

Jobu 31:1  

Ndakabika lukasyo ameso angu, elyo alimwi musimbi teendakamulanga  

● Jobu wakasanduka. Leza wakayita Jobu mbuli muntu ‘uutakwe kampenda mululami’ 

(Jobu 1:8), pesi wakaleelede lubo kulipeda kuti tachcichiti chibi eecho. Leza 

ulabalemeka aabo bayanda kuzunda chibi chabo.  
 

Ntaamo yabili yakuzunda chibi njakubusilizya boongo bwesu  

        Komba Lubbe  

● Tatukonzyi kuzunda chibi akweezya kwesu akulikke.  

Ba-Roma 7:19–20  

Nkaambo chibotu nchinjanda nsichiti pe, pele chibi nchisiyandi – nchindichita. 

Lino kuti chintu nchintayandi nchechita, nkukuti teensi ndime uuchichita pe, 

nzizibi zili zindikkalilide mukati.  

● Tuyanda lugwasyo lwaLeza kuti tukonzye kujgwoisya chibi mumyoyo yesu. Kukomba 

kutuyeezya kuti tuyaame kuli Leza akulipeda kwesu kuli Nguwe. Leza ulatugwasya.  

Matayo 26:41 

Amulangila aakukomba, kuti mutanjili mukusunkwa.  

Yeendelezya Kuyeeya Kwako 

● Zibi zyiingi zichitwa tubili—kusanguna muboongo bwesu mpawo lwabili 

kukuchichita. Tweelede kusanguna kweendelezya miyeeyo yesu saansina kuchitila 

kutabilila muyeeyo wachibi kuti utabi nchito yachitwa.  

Ba-Roma 12:2 

Alimwi mutakakozyanisigwi aziyanza zyachiindi eechino, pele musanduke 

kukuchitulula kwamyoyo yanu, kuti mukasimpikile makani ngaayanda Leza. 

Makani mabotu aatambulika aalondokede.  

2 Ba-Korinto 10:5b 

… alimwi tulaanga mabambe woonse kuti aswiilile Kkilisito. 

Ba-Filipo 4:8 

Lino bakwesi makani aakumamani ngaaya, kufumnbwa zintu zisinizye, 

kufumbwa zintu zilemekeka, kufumbwa zintu ziluleme, kufumbwa zintu 

zisalala, kufumbwa zintu ziyaandika, kufumbwa zintu zili aampuwo mbotu, na 

kuli chiyanza nichiba chimwi chibotu—nanka chintu nichiba chimwi 

chitembawulika – amuziyeesesyezintu eezi… 

● Zumina mizeezo yachibi kuli Kkilisito. Sala muzeezo mupya.  

○ Mukozyanisyo wamuzeezo mubi: ‘Mpuli yangu tiizilumbi pe zyoonse 

nzeyichitila..’ Zumina buvulemwangu mpawo ukombe, ‘Ndasla kubotezya 

Leza mumilmu yangu kubulemu Bwakwe. Nsikolangila kulumbwa pe kuzwa 

kumpuli yangu, pesi ndilayanda biyo kubotezya Leza amilimu yangu abuntu 

bwangu.’  

○ Koyindoulula chiindi choonse nuusika muzeezo mubi.   

       Kuziba Mavesi Amutwe  

Intembawuzyo 119:11  

Majwi aako ndaayobola mumoyo wangu, kuti ntakubisizyi. 

● Jesu wakali kwaamba majwi aalembedwe kuchitila kuti azunde masunko aaSatani. 

Kuti kotezi majwi aagwasya, buzya kumukambawusi wako naa umwi 

mweenzinyokwe.  

● Kuziba mavesi amutwe kutugwasya kuti mizeezo yesu ibambike kabotu akukkala 

katuyeeya simpe. 
 

Masimpilo mpawo Akuchita  

● Toonse yuleezibi mumyoyo yesu, mbuli tombe lijanika mumwinyo. Taakwe naba 

womwe weesu uutakwe chibi uusalala. Zibi zyesu zigwisya kulweela kwesu.  

● Leza ulayanda kutulekelela zibi zyesu akutugwasya kuti tuzigwisye mubuumi bwesu. 

Eezi zitupa kuti tulweeke lubo akutupa kuti tukonzye kkuzwidilila mumilimu yesu 

yaNchito zyaLuyando mucheengele.  

● Kuti tuzunde chibi tweelede kugwisya chibi (ziba chibi, zumina chibi ulekelelwe, 

mpawo usanduke) mpawo tubusilizye miyeeyo yesu (komba, yendelezya kuyeya 

kwako, akuziba mavesi amutwe). Eezi zitola kweezya achiindi, pesi sungwaazika. Jesu 

wakachizunda kale chibi alufu! Manguzu aakwe alazunda chibi mubuumi bwesu.  

 

Tola kayindi kobuzya kuli Leza kuti nanka ulechibi mubuumi bwako nchayanda kuti 

uchizunde. Mukumbile akulekelele, mpawo sala kusanduka usale vesi njonga ulaziba 

amutwe muchiindi noswaana masunku aakuchita chibi eecho. 

 

Atukombe: Leza, tugwasye kugwisya zibi eezyo nzuwatutondeezya. Ijwi lyako abuumi 

zitugwasye kusandula miyeeyo yesu kuchitila kuti tuzuzigwe asimpe Lyako aluyando.  

Chiiyo 5: Kubikka Chibotu aawo aali 

Chibi  
 

Muzeezo Mupati: Kubikka nchito mbotu aawo aali nchito mbi kuleelede loko mukuzunda 

zibi mumawumi eesu. 
 

Zyakubelesya Zyakulisalila: mulakonzya kusala kuti mutole zitonddezyo ziboneka kuzwa 

kubbuku pati lyaMwinyo aMumunu kuChiiyo 5. 
 

Ndange Musule yaZyiiyo 1-4  

● Tweelede kuba mwinyo amumuni muzyeengele zyesu kutu tupe bulemu kuli Leza.  

● Katutakwe luyando tulakonzya kuchita zibotu, pesi taakwe nchizzyaamba pe 

● Toonse tuleezibi mumyoyo yesu. Tuzunda chibi akuchigwisya akubusilizya miyeeyo 

yesu.  
 

Manjililo  

Kulichimbi chintu lubo nchitweelede kuchita kuti tuzunde chibi. 

LWAANO 

Kwakali mwaalumi wakali kuyaka ng’anda buniini buniini, teekwali penzi pe. Teensi wakali 

kukkala aafwiifwi pe. Wakalikunoonga chimwi chiindi naasika wajana mpongo 

zyabasimayakilane ankuku kazili mukati kang’anda. Mwaalumi ooyu wakamaninsya 

malambo mpawo wajalila kuti zilnyama zitanoonkjili. Ilubo wakazoojana mpuli yamabende 

yayaka kulimwi bbazu. Wakagwisya mabende aalya mpawo wamaninsya kaluli. Chimwi 

chiindi lubo naakaboola wakajana umwi simayakilane kalikujikila akuuzizya bukande 

mawaawo kubaalumi bamubusena. Kanyemede wakamwaanda mwanakazi uulya mpawo 

wakabikka chikkulukulu kumulyango.  

 

Ooyu mwaalumi wakazozibona kuti eeyi ng’anda yanookkede kiitakwe muntu mukati, zintu 

zibi abantu babi banooswini kazinjila. Kuli cheelede kubamo. Wakayanduula mpuli yakali 

aluumuno kuti ikkale mumo kusikila niyakazoosika yakwe mpuli.  

● Myoyo aboongo bwesu buli mbuli ng’anda yayooyu mwaalumi.  

● Tatukonzyi kugwisya biyo zibi zyesu. Twelede kubikka zichito zibotu aawo 

aalikuchitwa zibi.  

 

Mizeezo Mikoloondo  

Ntaamo yakumaninizya yakuzunda chibi kubikka zibotu aawo aali zibi 

        Chija masunko  

● Eezya kutabilila sunko.  

○ Kuzunda chibi kuli mbuli nkondo. KUTI uzunde nkondo, weelede kuziba 

sinkondonyokwe aboobo weelede kuziba aawo mpoli aabulewusi iwebo.  

● Kaka sunko usyome Leza. Leza usyomeziya kuti uyookugwasya kulwisyania asunko. 

Jakobo 4:7  

Amulibombye, mpawo, kuli Leza. Amumukake dyabbulosi, mpwo 

uyoomuchija. 

1 Ba-Korinto 10:13  

Taakwe sunko limusikila biyo aayo masuko akasikila bamwi kale. Alimwi Leza 

ulisyomeked; ikuti takozoozumina kuti musunkwe kwiinda manguzu aanu. 

Pesi kuti mwasunkwa, Ulapa lubo nzila yakuti muzwe mumasnko aayo. 
 

Sanguna zintu zyakuchita zipya  

● Aabusena bwanzila zyesu zyechibi, tweelede kusanguna kuchita zintu zipya. 

○ Kuti ndasanduka kunyemena kuchedwa kwachilalilo, ndeelede kusanguna 

nchito zyakubuzya kuti ngandilagwasya biyeni kuti muilimo uchitwe.  

○ Kuti ndasanduka kukuya kukuswaana bazolani kubbawa lubbe golezya, 

ndilasanguna kubelesya chiindi eecho kuba aabana bangu.  

○ Naa kandili aapenzi lyakunyontooka akubijilwa, ndilakonzya kusanguna nchito 

yakuti lubbe golezya ndidonmbola zintu zitatu zyandibotezya muzuba eelyo.  
 

Kupana Lulayo akuGwasyania  

● Kuzunda chibi nkuyumu. Tuyanda lugwasyo. 

Mukambawusi 4:9–10 

Bantu bobile mbabotu kwiinda omwe, nkaambo balajana impindu mbotu 

kumilimu yabo: Naa umwi wawa, umwi ulamubusya. Pele maawe kuli yooyo 

uuwa alikke, uubula sikumubusya.  

○ Yanduula muntu uunokubuzya kuti wabaali mukweezya kuzunda chibi chako 

akulkusungwaazya kukusimya nochita zibotu mubbazu eelyo. 

○ Sala basyomi balipeda kwaabilana ayebo nzibaswaana abalabo.  

● Nitusanguna kubumba nchito mbotu, kulawuba kuzunda muchindi chiza. Chiindi 

choonse nitusala kuchita zibotu, nga kuyabuuba.  

 

Soola kuchita ntaamo eezi kuchitila kuzunda chibi 

Atulange mukozyanisyo wakuti nga tulazunda biyeni chibi chabunyontoosi. 

● Chakusanguna, gwisya chibi. 

○ Ziba chibi. ‘Ndilanyontooka loko amulimu wangu. Nsyeelede pe kuchita 

oobu’. 

○ Zumina ukumbile kulekelelwa. ‘Mwami, ndazumina kuti ndilanyontooka 

aatala akubeleka kwangu chamangu. Ndakumbila undilekelele’. 

○ Sanduka. ‘Kwiinda kunyontooka, ndinowaambula oobotu akulumba’. 

● Chitobela, tubusilizye boongo bwesu. 

○ Komba lubbe. ‘Ndiyanda lugwasyo sunu kuti ndileke kunyontooka. 

Ndakumbila undigwasye kuba muntu uulumba uulalukondo’. 

○ Tweendelezye miyeeyo yesu. ‘Kuti ndanyontooka, ndikuliyeyela biyo lwangu, 

pesi ndeelede kuyeeya kuti milimu yangu ilamupa biyeni bulemu Leza. 

Ndiyanda kuyeeya nguwe pepe lwangu’. 

○ Ziba mavesi amutwe. Ba-Filipo 2:14 baamba kuti, ‘Amuchite zyoonse 

kamutakwe kuliluuka naa kukazyania’. 

● Chakumaninizya, bikka zintu zibotu aawo aalikuchitwa zibi. 

○ Chija chibi. ‘Ndikkala nkenyontooka kuti nkelaa _________. Ndeelede kuti 

amwi ndileke kuba aachindi anguwe, naakuti ndimwaambile kuti nsichiyandi 

pe kunyontooka’.  

○ Ba anchito zipya. ‘Kuti ndasunkwa kuyanda kunyontooka, ndilayeeya zintu 

zitatu nzenjanda kulumba’. 

○ Gwasizya bamwi akuzitambula. ‘ndilamwaambila ____ aatala achiyandisyo 

changu chakuyanda kuleka kunyontooka. Ndilamwaambila kuti 

kanondilingula kuti ndazichita na. ndilayanda alubo kugwasya ______ kuti 

azunde chibi kuti andizumina kunomulingula’. 
 

Masimpilo  

● Twelede kuba mwinyo amumuni muzyeengele zyesu kuti tupe bulemu kuli Leza. 

● Katutakwe luyando tulakonzya kuchita zibotu, pesi taakwe nchizyaamba pe. 

● Toonse tuleezibi mumyoyo yesu, zitupa kuti tumane kulweela. Tweelede kuzunda 

chibi akuchigwisya, kubusilizya boongo bwesu akubikka zichito zibotu aawo aali zibi.  

 

KULILINGULA OMWINI  

Komba ukumbile Leza akutondeezye chibi Nchayanda kuti uchizunde. Tola kayindi 

kakuswiilila kuti Utyeni kuboongo bwako. Mpawo mukumbile akuzulwide kukugwasya 

kutobela ntaamo zyakuchizunda. Chita mabambe. 

Chiiyo 6: Ikuba Nsondo Iili Mumuni 
Amwinyo  

 

Muzeezo Mupati: Kusanduka kuza aakwiinduulula, kulipeda kulalusyomo mumabazu 

aabuumi woonse.  
 

Ndange Musule yaZyiiyo 1-5 

● Twelede kuba mwinyo amumuni muzyeengele zyesu kuti tupe bulemu kuli Leza. 

● Katutakwe luyando tulakonzya kuchita zibotu, pesi taakwe nchizyaamba pe. 

● Toonse tuleezibi mumyoyo yesu, zitupa kuti tumane kulweela. Tweelede kuzunda 

chibi akuchigwisya, kubusilizya boongo bwesu akubikka zichito zibotu aawo aali zibi.  
 

Manjililo  

● Yeeya kuti umwi muntu waya mulusaka kuyooyanduula nkuni. Waakusweka, 

mumudima alimwi ulikuyanduula nzila yakubweeda kumuunzi. Wabona kuyaka 

kwamulilo kunembo kule, mapwo weenda katozya kuli mulilo ooko, pesi mukati 

kakweenda mulilo uulya tachuubwene pe. Waba uyandozyunguluka kayabuya kule 

amuunzi, kuzosika kubukache kali wasweeka loko. 

● Kuti kansinga wakabona mumuni wamulilo nzila yoonse, walikunoziba kuti weelede 

kuyayi. Buumi bwakwe bwalikunofutulwa.  

● Mbuli nsondo yamumuni amwinyo, milimu yesu mibotu imunika mumuni waluyando 

lwaLeza. Tweelede kukkala mumuni ooyu kuumunika!  
 

Mizeezo Mikoloondo  

Leza utwiitila kuti tusyhomeke mubuumi bwesu boonse 

Insondo yaku Thessalonica (dolopo lyalikujanika ku Macedonia) yakaba 

mukozyanisyo mubotu kuli zimwi nsondo. 

1 Ba-Tesalonika 3:11-13; 4:1, 9-10 1  

Lino, Leza Taata wesu lwakwe aMwami wesu Jesu batusanzabwide nzila 

yakuti tusike kulindinywe. Mwanyi achite kuti luyando lwenu luyungizye 

lufusuke kuli umwi awumwi wenu akuli bamwi boonse, mbuli mbulubede 

lwesu kulindinywe. Asimye myoyo yenu kuchitila kuti mutakajaniki aachibi 

mukasalale kunembo lyaLeza Taateesu aawo Mwami Jesu nayooboola 

aboonse basalala…Kuli tumwi twaambo, nobakwesu, twakamulayilila kuti 

mweelede kupona biyeni kuti mumubotezye Leza, mube muchoonzyo 

mbumuli kupona kale. Lino twamukumbila akumusungwaazya kuti eezi 

amuzichite lubo alubo itwiingi…Lino aatala aluyando lwenu kuli umwi 

awumwi taakwe nitweelede kumulembela pe, nkaambo inywe lwenu 

mwakayiisigwa aLeza kuti mweelede kuyandana biyeni. Musimpe inywe 

mulayiyanda mpuli yaLeza yoonse iili muMacedonia yoonse. Aboobo 

tulamusungwazya, nobayandwa kuti muchite oobo lubo alubo… 

● Pawulo wakalumba basyomi aNchito zyabo zyaLuyando.  

● Ulabakombela akubasungwaazya kuti beelede kuchita eezi twiingi kabaya 

kunembo. 

2 Ba-Korinto 8:1-5 

Mpawo lino, nobayandwa, tuyanda kuti muzibe luzyalo Leza ndwaakapa 

nsondo zyaku Macedonian. Muchiindi chakusunkwa kupati, kukondwa kwabo 

kupati antoomwe akukomena kwabuchete kwabo kwakanyampuaka akuchita 

kuti buuya bwabo buvule. Nkaambo ndilapa bukamboni bwakuti bakapa 

mbuli mbubakali kukonzya, akwiinda kukonzya kwabo. Nkabela makani aaya 

akazwa mumyoyo yabo beni. Bakakumbila chamoyo woonse kuti babe 

achaabilo kumulimu wakukkutawukila bantu baMwami. Alimwi bakiinda 

eezyo nzitwakalangilide: bakalipeda lwabo sansiina kuMwami, mpawo 

mukuyanda kwaLeza bakalipeda akulindiswe.  

● Pawulo waamba kuti bana Tesalonika (Tesalonika yakali muMacedonia) 

bakalilipedelede kupa nkaambo bakalikupa kuli Leza antoomwe akuli bamwi.  

Deuteronomo 5:32-33  

Aboobo amuchenjele muchite eezyo Mwami Leza wenu nzyamwaambila kuti 

muchite; amutakaleyi kumbali kuchimweensi naa kuchilisyo. Amukeende 

kamulemeka zyoonse Leza nzyakamulayilila, kuchitila kui mupone mukazwidilile 

mazuba eenu aakupona akalampe munyika njimutakabweze.  

● ‘Kweenda’ mukutobelezya malayilile zyaamba kuti tatukwe nitutakayime pe. 

Tweelede kutobela Leza buumi bwesu boonse, peepe awo nitumvwa kuti 

mputuyanda. 

 

Leza utwiita kuti Tusyomeke Mukati kamabazu aabumi bwesu Woonse  

Luka 2:52 

Alimwi Jesu wakakomena mubusongo amuchiimo, amukuyandwa aLeza 

abantu.  

● Jesu wakakomena muboongo (busongo), mubili (chiimo), mumuuya (kuyandwa 

aLeza), amubukkale (kuyandwa abantu). 

● Kumabazu woonse aaya, bantu balijisi ziyandisyo zisiyene. 

o Busongo – lwiiyo, busongo bwakwiiya mbuli kusilika malwazi maniini naa 

kubamba mali. 

o Mubili – bulondozi, myuunzi iilikabotu, kujanika kwachakulya, maanzi 

aasalede.  

o Muuya – lufutuko, kukomena kuswena afwiifwi aLeza. 

o Bukkale – bulidilano bwamakwatano akulela mpuli, bulidilano abamwi 

mucheengele. 

● Mabazu aane aaya atondeezya mbuzyeelede kukkala mpuli zyesu, akuti andiswe 

tweelede kukomena biyeni.  

● Ikuti tubone busandu, Nchito zyesu zyaLuyando zyeelede kugwasizya mumabazu 

aane woonse.   

● Nsondo yakachita kale milimu muli amwi aaya mabazu. Twakachita _____ 

(amulembe aansi zimwi Nchito zyakachitwa ansondo).  Pesi kulizimbi ziyandisyo 

mucheengele chesu, zilimbuli ____________________. Nzeezili Nchito zyaLuyando 

nzitunga tulachita kuti tumane mapenzi aaya? (Pa mizeezo. Sungwazya basinsondo 

yako kuti baambuzyanie aatala anzizyo akupana mibono amizeezo.) 

 

Busandu buza aaKwiindulula, kusyomeka akutobela malayilile mumabazu 

woonse aabuumi.  

Amuswiilile lwaano oolu lwayimwi nsondo yakachita zyiiyo zyaTCT nzitwali kwiiya. 

Kuli limwi gunzi kubusena bulikule loko. Ndiguzi lili mukati kazilundu alimwi talikwe zyiingi 

pe. Bantu bamugunzi eeli bakali kujika wayini ya rice alimwi bakali kulima akufwepa polya. 

Taakwe nibakali kubeleka pe, pesi bakali kukkala kabakoledwe nkaambo kawayini ya rice 

njibakali kulijikila. Taakwe nimwakali busanambi bubotu pe mugunzi eeli; bakalikusamba 

lumwi amweezi, tebakalikusamba maanza pe, tabakalikwe zimbuzi pe. Zizwaato zyabo 

zyakali zavuukide alimwi bamwi bana tebakali kuzwaata biya pe.  

 

Kuli zyabuvubi, eeli gunzi lyakali koomba loko. Taakwe nikwakali mugwagwa muntuloko 

kuzwa nkuko kuya kumugwagwa mupati—kwakali biyo kazila kaniini kamawulu. Nkaambo 

kazeezi bantu aaba bakali kukonzya biyo kusambala zintu ziche nzibakali kukonzya kutwika 

kuya kuzisambalilo. Nkaambo kakuti teensi bakali kukonzya kuuzya zintu zyiingi, akulima 

kwannbo bakakuchesya mumyuunda.  

 

Bantu bamuguzi eeli bakali bana Kkilisito, pesi taakwe nibakali bayiiya zyiingi pe aatala 

aLeza. Taakwe nibakali aamupati sikubazulwida kunsondo, alimwi bakambawusi taakwe 

nibakali kwiinka pe nkaambo migwagwa yankuko teyakali kweendeka pe. Kuti uswaye 

nkuko, wakali kunoonga weelela kusiya mudududu wako kumugwagwa mupati, mpawo 

weende kwamawola aatatu kosyoma kuti kukuboola kwako mudududu unoochiliwo 

kuutabbidwe pe! Taakwe nibakali aabusena bwakuswaanana alimw ktebakali kukomena pe 

mumuuya.  

 

Bensondo bakazimvwa mpawo bakakombeleziya musololi mubusena oobo kuti ababikke 

abalabo muzyiiyo eezyo. Kwachiindi chilamfu, taakwe pe kuli aabo bayiisya wakali kuyanda 

kwiinka—lwendo lwankuko lwakali lulamfu alimwi kalukataazya kulweenda. Nansya kakuli 

kuti beenda basika kugunzi eelyo, busnambi bwankuko bwakali aansi loko zyakuti bakali 

kusyoma kuti balazwa nkuko kabachiswa. Pesi, Leza wakaambuula awumwi wabayiisyi 

wakazumina kuya nkuko.  

 



 

21 
 

Nsondo yakasanguna kwiiya mabambe aaTCT. Chakusanguna Leza nchaakabasungwaazya 

kuti bachite kwakali kusanzabula mugwagwa kuti ukomene kuyoosika kumugwagwa 

mupati—musinzo wamakkilomita kkumi mukati kazilundu. Bakamuswiilila Leza alimwi 

bakawusanzabula mugwagwa kababelesya zibelesyo zyamaboko. Wakali mulimu muyumu 

loko pesi Leza wakabalongezya. Nkaambo kayooyu mulimu, muulo wazilyo zyabo wakatanta 

nkaambo bakali bachila chakukonzya kutola zilyo eezi kuzisambalilo chakufwambaana 

alimwi kazitana wusa. Kukomena kwamugwagwa kwakali kwaamba kuti balikunookonzya 

kusambala zyiingi—tebakachili kutwika zintu pe. Nkaambo kakuti lino bakali bachila kujana 

mpindu nyiingi teebakachili kunywa loko pesi bakali kumana chiindi chabo kabali kubeleka 

mumyuunda. Bantu bakasangunga kubeleka chamanguzu mumyuunda yabo, kubyala 

akusamba zyiindulwidwe kkumi kwiinda nzibakali kuchita chiindi!  

 

Eeli gunzi talichili limwi lamawunzi aatasumpukide pe, liyabusumpuka chakufwambana. 

Nkaambo nsondo yakabayiisya zyiiyo zyabusanambi akuziyiisya kucheengele, muntu wonse 

lino wakaziba kuti malwazi maniini asilikwa biyeni, muntu woonse Wakaba aachimbuzi, 

antoomwe achilili chazisyu. Nsondo yakasanguna mabambe aakuyiisya kulemba akubala; 

mukubona chiyandisyo chabo chakwiiya, fulumende wakabikka chikolo. Leza 

wakabalongezya lubo amagesi nikuba kuti amawi mawunzi miingi aali aakati kabo akuzwa 

magesi taakwe naakali abawo pe.  

 

Eeli gunzi mukozyanisyo waamwi mawunzi miingi aalimbuli ndilyo wakutondeezya Leza 

mbabeleka mukweeta zilongezyo kuti bantu Bakwe bamuswiilila kumilawu yakwe 

yakuyanda bamwi. Nibakazobuzigwa musule lyamyaaka yotatwe kuti bape mweelwe 

waNchito Zyaluyando nzibakali bachata, teezyakachili kubalika pe nkaambo zyakali 

zyavulisya. Nikuba kuti bape mweelwe mumyeezi iitatu yayinda, akulako zyakali zyiingi loko 

tezyakali kubalika pe. Pesi bakapandulula biyo kuti amviki balichita yomwe naa zibili aluimwi 

ckhakaba mbuli buumi bwabo. Kuti babona chintu chiyanda kuchiitwa, balayinka biyo 

kuyoochichita!  

● Eeyi nsondo, aluzibo luche lwa Leza, yakachita eezyo Leza nzyakayaambila kuchita. 

Bakiinkila kunembp kabachita, katali komwe pe, pesi kabayindulula antoomwe 

akusyomeka.  

● Kwinda muNchito zyabo Zyaluyando nyiingi, Leza wakalongezya cheengele chabo 

kulizyoonse nzibakali kuyanda.  

● Eeyinsondo ilakonzya kuba mukozyanisyo mubotu kunsondo yesu. Aswebo 

tulakonzya kuchta Nchito zyaLuyando zyiingi, katugwasya mumabazu aabuumi 

woonse. Tulakonzya kukkala katubelesya eezyo nzitulikwiiya. Tulakonzya kuchita 

eezyo Leza nyatwaambila kuti tuchite.  

● Mukambawusi: tamba basinsondo kumiswaangano kukubambila Nchito zyaLuyando. 

Baambile kuti baze kumuswaangano wakusanguna kabali aamizeezo yaziyandikana 

kuchitwa muzowambule aatala anzizyo. 

Nsondo zyakabona busandu bupati muzyeengele nzeezyo zyakalipeda kuchita Nchito 

zyaLukyando kumabazu woonse chiindi choonse, mbuli kuti amweezi amweezi naakuti 

mukati kamviki zibili.  

 

Masimpilo mpawo Akuchita  

Twelede kuba nsondo iili mwinyo amumuni, iisyomekede iimunika mumuni waLeza kwiinda 

mukuchita Nchito zyaLuyando zigwasya mabazu woonse aabuumi. Kuti twachita eezi, 

cheengele chesu choilamutemabawula Leza akusanduka.  

 

Mukambawusi: Tola mweenya wakulumba Leza akuzwidilila kwaNchito zyaLuyando 

nzimwachita kusika aawa, amusale nyiimbo zyakutembawula naakuti zimwi nzimuchita 

kutembawula munsondo yenu.  

Chiiyo 7: Mpango yaMubili   
 

Muzeezo Mupati: Tweelede kuyanduula nzila zyakubelesya zipo zyesu kukkutawuka 

akusungwaazyania kuti tukkutawuke.   
 

Ndange Musule yaZyiiyo 1-7 

● Twelede kuba mwinyo amumuni muzyeengele zyesu kuti tupe bulemu kuli Leza. 

● Katutakwe luyando tulakonzya kuchita zibotu, pesi taakwe nchizzyaamba pe. 

● Toonse tuleezibi mumyoyo yesu, zitupa kuti tumane kulweela. Tweelede kuzunda 

chibi akuchigwisya, kubusilizya boongo bwesu akubikka zichito zibotu aawo aali zibi.  

● Nchito zyauyando zyeelede kuchitwa kazyiindululwa—kazisiyene kazilangene 

amabazu woonse aakukomena, alimwi kamutaleki kukomba. 

● Amanguzu aaLeza, insondo iili mwinyo amumuni ilasandula cheengele chayo.  
 

Manjililo  

● Yeeya aawo imwi mpango yamubili wako niyakatali kubeleka kabotu (mukozyanisyo: 

kuchisa mumazwi, kutabona kabotu, kuzembelwa) 

○ Zinyongania mubili woonse! Zipa kuyuma kuti ubeleke, zikachizya kubotelwa 

mubuumi. 
 

Mizeezo Mikoloondo  

Njeezyo zyakuti nkaambo nzi nitweelede kukkutawuka  

● Leza wakatuma Jesu kuti azojatanie bulidilano butatu bwakafwa Adamu nakachita 

chibi—bantu aLeza, bantu abantunyina, abantu azilengwa. Twakayitwa kuti tweete 

kuponia bulidilano butatu oobu. 

● Bantu mbakoloondo kuli Leza—kapati loko zyakuti wakatuma mwana wakwe kuti 

abafwide. Asweebo tweelede kubayanda bantu.  

● Leza wakaamba kuti wakaleka kusandula nkombyo zyansondo nkaambo teensi 

bakachili kulela kabotu bamukamufu abamuchaala (Isaiah 58). 

● Aawo Jesu naakuti Pawulo nibakali kwaambuula kabafwiinsya malembe 

aamuChizuminano chachiindi, itutatu bakachita eezi kabayiisya kuti twelede kuyanda 

Leza akuyanda simayakilane wesu—nkaambo mbombubo mbututondeezya luyando 

kuli Leza.  

● Mumukozyanisyo wamuSamaria Mubotu, muSamaria Mubotu wakoonga muntu 

wakawuminwe akumupa zyoonse zyakalikuyandikana; taakwe naakamukambawukila 

pe.  

● Munjiisyo yambelele ampongo, Jesu wakayiisya kuti tweelede kupa chakulya kuli 

baleenzala, chakunywa kuli baleenyota, kuswayila bachiswa naa balimuntolongo, 

akuzwaatika bali maya. Kuti twazichitila umwi muntu, kuli mbuli kuti twazichitila 

Kkilisito.  

● Twakayitilwa kuyaka bwami bwaLeza. Nkokuti tuyanda kuti bantu biingi babe 

banaKkilisito akuti banaKkilisitu balemeke Leza mumabazu aabumi bwabo woonse. 

● Leza wakasyomezya kuti, ikuti twamulemeka, Uyootulongezya. Wakatupa nzila 

zyakutobelezya zinga zilatugwasya kusumpula mawumi eesu. Tweelede 

kumulemeka.  

 

Tweelde kuyanduula nzila zyakuti ngatulabelesya biyeni zipo zyesu 

kukukkutawuka  

1 Ba-Korinto 12:12-20  

Mbuli mubili, nikuba ngumwi, pesi ulijisi mpango nyiingi kupanga mubili 

omwe, mbukubede akuli Kkilisito. Nkaambo toonse twakabbapatizigwa 

aMuuya omwe kuchitila kuti tupange mubili omwe—nikuba maJuda naakuti 

baMasi, bazike abaangunukide—alimwi twakapegwa Muuya omwe kuti 

tunywe. Kakuliboobo mubili tupangidwe ampango yomwe pe, pesi ninyiingi. 

Lino kuti indyato yati, ‘Nkaambo nsili kuboko, nsyeensi wakumubili pe,’ 

taakwe niinga ilaleka pe kuba mpango yamubili. Alimwi naa kutwi kwati, 

‘Nkaambo nsili linso aboobo nsili mpango yamubili,’ taakwe niinga ilaleka pe 

kuba mpango yamubili. Kansiinga mubili woonse ndinso, kumvwa 

kwalikunozwayi? Kaansinga mubili woonse walikutwi, kununkizya kwakali 

kunozwayi? Pesi Leza wakabikka mpango eezi mumubili, ayimwi, mbuli 

mbaakalikuyanda we kuti zibe. Kansiinga yakaba mpango yomwe, niinga 

ulikuli mubili? Mbuli mbukubede, kulimpango nyiingbi pesi mubili omwe. 

● TOONSE tulimpango zyamubili uuli Kkilisito.  

● Kuti mubili ooyu ubeleke kabotu, ayimwi mpango yeelede kuchita mulimu 

wayo.  

Ba-Efeso 4: 16 

Kuzwa kuli nguwe mubili woonse…ulakomena akulibumba muluyando aawo 

mpango ayimwi niilikuchita mulimu wayo. 

● Mubili ukomena kabotu kuti mpango ayimwi kiilikuchita milimu wayo. 

● Nsondo ikomena kabotu kuti toonse twabelesya zipo zyesu. 

Ba-Roma 12:4-8 

Mbuli mbutubede toonse kuti tuli amubili womwe uujisi mpango nyiingi, 

alimwi mpango zyoonse eezi tazikwe mulimu uukozyania pe, abaoobo muli 

kkilistu, nikuba tulibiingi, tupanga mubili omwe, alimwi ayimwi mpango 

njayimwi. Tulijisi zipo zisiyene, kazyeendelana aluzyalo ndutupedwe awumwi. 

Naa chipo chako kachili chabusinsimi, sinsima mbuli mulusyomo lwako; naa 

kakuli kusungwaazya, pa zisungwazyo; naa kakuli kupa, pa amoyo 

waangunukide; naa kakuli kuzulula, zulula kabotu; naa kakuli kutondeezya 

luzyalo, chita muluyando alukondo.  

● Awumwi wesu upedwe chipo. Mboobuli busongo naa zipo nzojisi? 

● Tweelede kubelesya zipo zyesu kupa Leza bulemu. 

● Pa mikozyanisyo yamyeenya yakukkutawuka, kubikkilizya Nchito zyaLuyando 

(nzila bantu nzibali kukkutawuka lino awaawo achiyanda kuti nzondo 

igwasigwe). 

 

Tweelede kusungwaazya bamwi kukkutawuka  

Ba-Hebrayo 10:24 
Alimwi atuyeeye mbutunga tulasungwaazyania kuli zyaluyando azichito 
zibotu…  

● Gwasya bantu kuti bakonzye kuziba zipo zyabo akuti balazibelesya biyeni. 

● Mutambe bantu bazokkutawuke antoomwe andinywe. 

○ Bantu biingi tabakonzyi pe kulinjizya mumilimu kabatatambidwe pe kusikila 

umwi wabatamba. Balakonzya kumvwa nizili kukambawukwa zilikuchitika, 

pesi banoyeeya kuti npubali balikuzichita.   

● Amubeleke antoomwe. 

○ Kupa kugwasyania. 

○ Kuyaka bulidilano akujatana. 

○ Kunoneezya loko.  

● Dombola akulumba bantu.  

○ Ba-Roma 16 – mazina aabantu akalembwa azintu nzibakachita.  

○ Pawulo wakabona milimu yabo mipati mapwo wakabikkilizya mazina aabo!  

○ Kulumba bantu kupa kuti balimwe kabalemekedwe. 

 

Nitukkutawukila bamwi, tulikukkutawukila Jesu  

● Yeeya kuti kansiinga Jesu limwi zuba wasika mugunzi lyesu. Muntu woonse ulayanda 

kumuchitila chimwi chintu. Kuti umwi muntu wati munaKkilisito pesi taakwe 

nchachuta, kujana wayeeya kutyeni? 

Matayo 25:40 

'Nichobeni ndamwaambila, choonse nchimwakachitila aaba bache 

banakwesu aaba, mwakazichitila Ndime'. 

● Nitukkutawukila bachete, TULI kukkutawukila Nguwe! 

○ Zisandula mbutuyeeya aatala akukkutawukila bamwi.  

○ Nansya kakuli kuti taakwe wazidombola naakuti taakwe wakulumba, 

nchikoloomdo kukkutawuka.  

○ Ndukondo lupati kumukkutawukila. 
 

Masimpilo mapwo Akuchita  
● Toonse tuli mpango zyamubili alimwi tweelede kubelesya zipo zyesu 

mukukkutawuka.  

● Tweelede kusungwaazyania kukkutawuka alimwi tuchite katuli antoomwe.  

● Nitukkutawukila bamwi, tukkutawukila Jesu. 

● Yeeya nzila njonga ulabelesya chipo chako kuti ukkutawuke anzila yakusungwazya 

umwi muntu kuti alakwe abelesye chipo chakwe 

Mukambawusi: Tamba bantu kumuswaangano uutobela waNchito yaLuyando ubaambile 

kuti unooliko lili (langa kunzila zyaKubambila zyaMukambawusi).  

Bweendelezi Bwakutobelezya 
Mukuchita Mabambe:  

Aatala Azyiiyo 7-9 zyaMwinyo 
aMumuni  

 
 

Inzila Yakuchita Kwiiya Ikwiinkila Kunembo  

Iumwi musyo waNchitpo yaLuyando ‘nkwiiya kwiinkila kunembo.’ Eezi zisaalizya luzibo 

lwesu kuli aabo balaafwiifwi andiswe kuchitilla kuti bantu biingi bapone mbuli Leza 

mbayanda. Nzezi nzila nzyonga iwe mbuli Mukambawusi ulabelesya mukuchita kulwiiyo 

lwiinkila kunembo.  

● Kuyiisya Busongo – Aatala akuyiisya akusungwaazya basinsondo, kulakonzeka kuba 

mweenya kulinduwe wakuti uyiisye busongo bulimbuli nzila zyakusimya makwatano 

naa ikulela mpuli. Eezi zilakonzya kuchitwa muchiindi chankombyo naakuti 

kuziyandwiida chiimbi chiindi chili nsini chakuziyiisya. Sala kuti mboobuli busongo 

mboyanda kuyiisya, akuti uzoziyiisya lili mpawo wambuule abasinsondo yako.  

● Sungwaazya kubungana kwatubunga tuniini – Tubunga tuniini njiimwi nzila mpati 

bantu nkubakonzya kulanga lubo zyiiyo nzibanga balikwiiya akwiinzizya zyiiyo eezi 

kuli bamwi banga tebazimvwide. Sungwaazya tubunga twako tuniini kuti katulanga 

lubo zyiiyo zya TCT nuwamana kubayiisya. Boonse bantu kuzwa kutubunga 

twabanakazi kusika kutubunga twabachikomena balokonzya kugwasikana kuli eezi.  

● Chita zyiiyo zitalidwe kubantu bamucheengele – ulakonzya kutola zyiiyo kuzwa kuli 

aamwi mabbuku ngitwakachita kale aabikkilizya lyaBulondozi, Makwatano ampuli, 

Bweendelezi bwaMali kuchitila kuti ziyigwe nimwamana nkombyo naakuti aakati 

amvwiki. Eezi zipa kuti banaKkilisito abatali banaKkilisito bayiye kabali antoomwe, 

kabayaka bulidilano akujula imbi milyango yakwaambuuzyania.  

● Myeenya yaku Yiisya Iitatalidwe pe – Ooyu mweenya nguwabo boonse basinsondo. 

Nzila mbotu yakusungwaazya kuchita eezi nkuyiisya lubo chiiyo chomwe amviki 

kuchitila kuti bantu bachiyeeye alimwi bakonzye kuyiisya kbamwi 

mbibatanooyabuswana mukati kamviki.  

 

KUCHITA 

Tola mweenya wakubuzya kuli Leza kuti nzeezili kuli zezi nzyayanda kuti uzilangisisye. 

Muchuumunizi amuswiilizye Muuya Uusalala kuti amupe mizeezo.  
 
 

Ntaamo zyakubambila Nchito Zyaluyando Zyachiindi Achiindi  
● Kuswaanana chiindi achiindi  

○ Mbuli nsondo, yeelede kunooswanana chiindi chiingi kamulangisisya 

zyaNchiito Zyaluyando kuchitila kuti bantu batabi kabayandojatinkana 

bazilube nchito eezi. Kotanayiisya cjhiiyo 7, amuswaanane abapati bansondo 

mubambe kuti munojata twiingi biyeni miswaangano yakubambila Nchito 

zyaLuyando. Amweezye kunoswaanana katalikila aali lumwi amweezi. 

Muchiiyo 7 ulayiisya majwi aaya kumbungano.  

● Kukomba Antoomwe 

○ Amujule miswaangano akukomba. Zilibiyo mumanguzu aaLeza amubusongo 

bwakwe mbutunga tulakonzya kweeta busandu muzyeengele zyesu. 

Tazikonzeki pe We katawo, pesi anguwe tulakonzya loko kweeta busandu. 

Amutalubi pe bukooondo bwankombyo; peepe kweenwa kuti nchito zyesu 

azilikke zilatupa kuzwidilila kaatakwe kukomba! 

● Amulangisisye ziyandikana mpawo mukombe  

○ Awumwi muntu weelede kuza mumuswaangano kalibambilide kuza 

kukuzuwisyania abamwi aatala aziyandikana nzyalikubona. Pa mweenya 

kubantu kuti baabilane.  

○ Zulwida bantu muchiindi chakukomba. Nimwakumbila Leza kuti amupe 

busongo akumutondeezya eezyo nzyayanda kuti muchite, amutole kayindi 

kakuumuna. Musule lyamaminisi aalimusanu akuumuna, amulumbe Leza kuti 

ulayanda kumuzulwida. Amukombe kuti Leza ulamugwasya kuchita mabambe 

aatamupe bulemu.  

○ Ambila balimumbunga kuti baambile bamwi kuti kakuliwo muzeezo 

ngubajana muchiindi nibawumwine. Yungizya kuli eezyo zyaambwa kale. Kuti 

kakuli chazwa kachiboneka kuti nchicheelede kusangunwa. Gwasya kuti 

kabunga kachite saluuzyo aatala anchito eeyo. 

● Amuchite mabambe   

○ Amuyeeye kuti nchito niini zikkala kazichitwa zilimbubo kwiinda nchito 

yomwe mpati iichitwa lumwi nkaambo: 

■ Nzyuuba kuchita.  

■ Kuti bantu bakkala kababona milimu iilikuchitwa tabalubi pe kwiinda 

kuchitwa kwachintu chomwe amwaaka.  

○ Mabambe ayelede kubelesya zintu Leza nzyamupede kale alimwi akonzeke 

kumana muchiiti chifwiifwi.  

○ Chikoloondo nchakuti mweelede kuchita mabambe aatobelezya eecho Leza 

chamutondeezya kuti muchite. Ulakonzya kumwaambila kuti muchite chintu 

chibaanga tachikwe nchichaamba kulindinywe pesi We chilamupa bulemu 

kuti chachitwa chamana.  

○ Amuyeey aatala amibuzyo eeyi nimulikubaambila. 

1. Mulachita lili mabambe aaya?  

2. Kulizintu ziyandikana na? Zyakubelesya? Mulazijana biyeni? 

3. Mweelede kutamba bantu na kuti bazojatilamwi andinywe? Ngwani 

uutazichite eezyo?  

4. Kuyandikana kuti mubikke chikumbizyo na? Ngwani uutakakumbile?  

5. Kulizinga zilatukachizya kuzuzikizya mabambe eesu na? kuti kaziliwo, 

niinzi nchitunga tulachita kuti tuzizunde?  

● Amukombe mpawo muchite  

○ Amumaninye muswaangano wenu akukomba (langa zilimunsi). 

○ Mpawo amutobelezye mabambe eenu. 

● Amulangisisye mpawo mukombe kulumbaLeza – kumuswaangano UUZA 

amuzolange kuti mpaali mpumwakaguma alimwi mulumbe Leza akumugwasya kuti 

mumaninsye mulimu.  
 

Nkombyo zyaMiswaangano Yakubambila Nchito zyaLuyando 

Nkombyo 1: Bukoloondo bwakuKomba  

Tusimpi 3:5-6 

Amusyome kuli Leza amyoyo yenu yoonse amutabi nimuyaama kumiyeeyo yenu; 

munzila zyenu zyoonse amulipede kuli Nguwe, mpawo ulachita kuti inzila zyenu 

zisalale.  

● Nitubambila, tweelede kwaambuula aaLeza akuswiilizya Nguwe kuchitila kuti tuzibe 

nzyayanda kuti tuchite. 

Isaya 55:8 

‘Nkaambo muyeeyo yangu teensi miyeeyo yenu, nansya nzila zyenu teensi nzila 

Zuyangu pe’, mbawamba Mwami.  

● Chikoloondo loko nchakuti tweelede kutobelezya mabambe aazeezyo Leza 

nzyatutondeezya kuti tuchite. Ulakonzya kutwaambila kuti muchite chintu chibaanga 

tachikwe nchichaamba kulindiswe pesi We chilamupa bulemu kuti chachitwa 

chamana.  

● Biyo kwiinda mubusongo amumanguzu aaLeza mutunga tulakonzya kusandula 

zyeengele zyesu. Tatweenwi mukuyeeya kuti zichito zyesu azilikke zilazulila kaatakwe 

bweendelezi bwabusloli bwaLeza akuyungizya manguzu eesu. 

Amukombe muli ayimwi ntaamo yakubambila, kuchita akulangisisya Nchito yaLuyando.  
 

 

Nkombyo 2: Kukkala Mukusyomeka  

Matayo 21:28-30. 

Muyeeya kutyeni? Kwakali mwaalumi wakali aabana balombe bobile. Wakayinka 

kuli wakusanguna wati, ‘Mwanaangu, koya ukabeleke sunu kuchilili chamasansa.’ 

‘Nsikooyinka pe,’ wakasandula, pesi wakazoyeeya oobotu mpawo wayinka. Mpawo 

wisi wakayinka lubo kuli umbi mwana wakwaamba nzizyo lubo. Wakasandula wati, 

‘iyii baTaata, ndilayinka,’ pesi taakwe naakayinka pe.  

● Mwana mulombe wakusanguna wakachita zyakali kuyanda wisi.  

● Mwana wabili wakakati iyii, pesi taakwe nakali aamabambe aakulemeka wisi.   

● Tweelede kuyeeya kuti takuzulili pe kuyandochita mabambe aalikke; tweelede 

kuzichita nzitunooli twabamba.  

Amutole mweenya wakukomba, kupeda mabambe eenu kuli Leza kamukumbila lugwasyo 

Lwakwe kuti mwazuzikizye.  

 
 

Inzila zyaKubungania Basikulipeda  
● Kuyiisya bantu bukoloondo bwakukkutawuka 

Tweelede kuyiisya basinsondo besu aatala abukoloondo bwakukkutawukila bamwi. 

Kuti bantu besu kabatezi kwiita kwaLeza aatala akukkutawukila zyeengele zyabo, 

tatweelede pe kugamba nitwababona kabatakkutawuki pe.  

● Tamba bantu kuti basike mujatile antoomwe   

Bantu biingi tabakonzyi pe kulipeda kabatakwe nibachita chakusungwaazigwa naa 

kutambwa kuti basike kuzojata mulimu. Balakonzya kumvwa zilikuchitika kuzwa kuli 

balikukambawuka, pesi bayeeya kuti amwi kulibambi bantu munsondo balikuchita 

eezyo. Yanduula aabo bakkede kabataboneki boneki mumilimu mpawo, kuti kwaba 

Nchito zyaLuyando naakuti limwi milimu iiyanda kubelekwa batambe bazojatile 

aamwi abamwi.  

Yeeya bantu batanjili njili mumbambe aNchito zyaLuyando. 

Kuti mwaba aaNchito yaLuyando iyeendelana azeezyo nzibakonzya, tola 

mweenya wakubatamba.  

● Kubumba Myeenya  

Bamwi bantu nkuyumu kobona kuti niinzi loko nchibakonzya kuchita kuti 

bakkutawuke. Mukwaanza zintu zilimbuli Nchito zyaLuyando, twaanza myeenya 

yabantu balimunsondo kuti banjile mukukkutawuka.  

Nzezili zipo bantu bamunsondo yenu nzibakonzya kuchita pesi 

tabalikuzibelesya pe?  

Nzeezili Nchito zyaLuyando nzimunga mulabamba kuchitila kuti bantu 

balezipo zisiyene bazibelesye?  

● Mubeleke Antoomwe 

Amusungwaazye bantu kuti babeleke antoomwe. Ziyaka bulidilano akujatana, alimwi 

bantubalabotelwa loko.  

● Amuzichite zinoneezye   

Bantu balachita zyiingi akulipeda loko, alimwi kabajatana loko kuzintu nzibezi kuti 

zilabanoneezya kuzichita. 

● Kuziba akulumba bantu   

Bantu balayanda kugwasizya kuti kabamvwa kuti balalumbwa akudombolwa. 

Nzeezili zimwi nzila nzimwakali mwabelesya kudombola akulumba bantu? 

Niinzi chimbi nchimunga mulachita, kampatila kuli aabo batadombolwi 

dombolwi?  

Bantu boonse basungwaazika munzila zisiyene, mweelede kupanga mweenya uuchita kuti 

bantu babotelwe kukkutawuka.  

Njiili mizeezo iibeleka kabotu munsondo yenu?  

Amukombele nsondo. 

Amusale zintu zitatu nzimunga mulachita muluuno mweezi. Amubambila kuti 

mulazichita biyeni.  

 

 


